
xx.           Wiener Neustadt, 2. Oktober 1465 
 
Kaiser Friedrich III. gebietet dem Bischof Ortlieb von Chur, den Grafen Jos Nikolaus von 
Zollern, Hugo und Wilhelm von Montfort[-Tettnang], Wilhelm und Georg von Werdenberg-
Sargans und Eberhart zu Sonnenberg, den Brüdern Wolfhart [VI.], Sigmund [I.] und Ulrich 
von Brandis, Hans, Rudolf und Michel von Ems sowie den Vögten, Bürgermeistern, Ammänner, 
Räten und Gemeinden von Chur, Feldkirch, Bludenz, Maienfeld, Werdenberg und Walenstadt, 
auch dem Landammann zu Rankweil, Tennenberg und dem hinteren Bregenzerwald, dem 
Landrichter des "Oberteils", den Vögten, Ammänner und Amtleuten im Rheinwald, in den acht 
Gerichten im Prättigau und auf Davos, im Sarganserland und im Rheintal und allen andern, 
die in des Reiches Landgericht zu Rankweil gehören, das dem Herzog Sigmund von Österreich 
bestätigte freie Landgericht zu Rankweil sowie dessen Landrichter und Urteilsprecher bei 
deren Rechten zu schützen. 

a) Ich, Fridrich1  von gottes gnaden Romischer keyser, zu allenn tzeitten merer des Reichs2, zu 
Hungern3, Dalmatien4, Croatien5 etc. kunig, hertzog | zu Österreich, zu Steir6, zu Kernnden7 vnd 
zu Crain8, grafe zu Tyrol9 etc. embieten dem erwirdigen Ortlieben1 0  bischouen zu Chur11, 
vnserm fursten vnd lieben andechtigen, auch allen seinen | gotzhaus leøten, zu dem berirten 
stifft gehorend, vnd den edeln, vnsern vnd des Reichs lieben, getrewen Jos Niclasen zu 
Zollr1 2 , Haugen1 3  vnd Wilhelmen zu Montfort1 4 , Wilhelmen1 5  vnd Jörgen zu 
Werden- | berg vnd Sanagaza1 6 , vnd Eberhartten zu Sonnemberg1 7  grafen, 
Wolhartten1 8 , Sigmunden1 9  vnd Vlrichen freyherrn zu Branndiss2 0 , gebrødern, 
Marquartten2 1 , Hannsen2 2 , Rudolffen2 3  vnd Micheln | von Emptz2 4 , den vogten, 
burgermaistern, amman, reten vnd gemeinden der stette, gegenden vnd gerichten Chur, 
Veltkirch25, Bludentz26, Mayenfeld27, Werdenberg28 vnd Wallenstat29, auch | dem lanntamman 
zu Rannckwil30, in Walgaw31, Tennenberg32 vnd dem hindern Bregentzer Wald33, dem 
lantrichter des obern teils, den vogten, amman vnd amptleøten im Reinwald34, der acht gericht 
| im Prettigow35, Thafaus36, in Sanganserlannd37 vnd im Reyntal38, vnd gemaintlich allen andern 
in vnserm vnd des Reichs lantgericht zø Ranckweil in vnser vnd des haws Österreich 
graffschaft | vnd herschafft zu Veltkirch gesessen, vnd darinne gehoren gegenwørtigen vnd 
kønfftigen vnser gnad vnd alles gøt, erwirdiger, edeln vnd lieben getrewen. Als wir dem 
hochgebornnen Sig- | munden hertzogen zu Österreich39 etc. vnserm lieben vettern vnd 
fursten, das obgerurt frey lanntgericht zu Ranckwil als romischer keyser erhebt, gefreyet vnd 
in sein gewere vnd alten besess vnd | herkomen ernewet, bestat vnd gantz in willen haben, das 



bey seinen gnaden, freyheiten vnd altem herkomen zu hanthaben vnd in seinem gebraøch zu 
schirmen vnd zu halten. Dauon so em- | pfelhen wir euch allen vnd ewr yedem besonder 
ernnstlich vnd vesticlich gebietende bey einer pene, nemlich fønffundtzweintzig marck lötigs 
goldes in der bemelten vnsern freiheit vnd confir- | mationbrief begriffen, daz ir alle vnd yeder, 
in sonnder den obgenanten, vnsern lieben vettern vnd fürsten, seinen lantrichter vnd 
vrtailsprecher zu Ranckweyl bey dem bemelten lantgericht | seinen rechten, altem herkomen 
vnd bey iren vrteiln vnd achten hannthaben, halten vnd des gerichtz gesworn boten schøtzen, 
schirmen vnd keinen achter vber lantgericht gebot in ewrn gerichten | nit enthalten, in keinen 
førschub, noch vnsern vettern vnd fursten vnd seinen ambtleøten keynen ingriff, 
widerwertigkeit, beswerung, hinderung in dheinen weg nit tøn, noch das keynem dem | ewrn 
zet tun nit gestatten. Dan wer oder welhe das darøber tetten vnd vns das durch vnsern 
vilgedachten vettern vnd fursten, oder seinen lanntrichter vnd amptleøt furbracht, wurden wir |  
gevbt auff ir anrøffen die vberfarenden vmb die peen in vnser freiheit begriffen sy lassen mit 
gericht furnemen vnd darinne wolfarn als des Reichs recht ist. Geben zu der Newenstat40 mit | 
vnserm keyserlichen anhangendem insigel am mittichen nach sant Michels tag des heiligen 
Erczengels nach Cristi geburde viertzehenhundert vnd im funffvndsechtzigisten vnser | Reiche 
des Romischen im sechsundtzweintzigisten, des keyserthumbs im viertzehenden vnd des 
Hungrischen im sybennden jaren. |  
Ad mandatum domini imperatoris | 
Vdalricus episcopus Pataviensis41 cancellarius. | 
 
b)-- Rudolfus Chaintzinger4 2 |, mandat das lanntgericht zu hannthaben | 1465 | Veldkirch.--b) 

